
17-ci  Xəzər Beynəlxalq  

Nəqliyyat, Tranzit və Logistika Sərgisi  
 

Post-şou 
14.06.2018 

11-13 iyun tarixlərində Bakı Ekspo Mərkəzində 17-ci Xəzər Beynəlxalq Nəqliyyat, Tranzit və Logistika 
“TransCaspian/Translogistica 2018” sərgisi keçirildi. Sənaye müəssisələrinin yeni məhsul və nailiyyətlərini 
nümayiş etdirən və mahiyyət etibarı ilə bir çox cəhətdən nəqliyyat sektorunun gələcək inkişaf vektorunu 
müəyyənləşdirən bu sərgi Xəzər regionunda aparıcı nəqliyyat tədbirlərindən biridir. Sərgidə əsas dövlət 
nəqliyyat qurumları, eləcə də dəmiryol sektoru, dəniz sənayesi, aviasiya, kommersiya təyinatlı nəqliyyat, 
daşıma və logistika xidmətləri sahəsində fəaliyyət göstərən kommersiya şirkətləri bir arada toplanmışdı.  

 
Sərgi Azərbaycan Respublikası Nəqliyyat, Rabitə və Yüksək Texnologiyalar Nazirliyi, TRACECA, 
Azərbaycanda İxracın və İnvestisiyaların Təşviqi Fondu (AZPROMO) və Azərbaycan Respublikası Sahibkarlar 
(İşəgötürənlər) Təşkilatları Milli Konfederasiyası (ASK) tərəfindən dəstəklənir. “TransCaspian/Translogistica” 
sərgisi Böyük Britaniyanın “ITE Group” şirkətlər qrupu tərəfindən təşkil olunan “TransRussia” (Moskva), 
“TransPoland” (Varşava), “TransUzbekistan” (Daşkənd), “TransUkraine” (Kiyev) və “TransKazakhstan” (Almatı) 
kimi ixtisaslaşmış nəqliyyat-logistika sərgiləri, eləcə də “BreakBulk” beynəlxalq sərgilər (Antverpen, 
Hyuston, Şanxay, Əbu-Dabi, Kuala-Lumpur) və digər tədbirlər silsiləsinə daxildir. 
 
Sərginin mətbuat konfransı keçirildi və mətbuat konfransında Elmir Vəlizadə - Azərbaycan Respublikası 
Nəqliyyat, Rabitə və Yüksək Texnologiyalar nazirinin müavini, Mais Ağayev - Bakı Nəqliyyat Agentliyi, 
İcitmaiyyətlə Əlaqələr və Maarifləndirmə şöbəsinin müdiri, Rəna Abutalıbova  - “Iteca Caspian” şirkətinin 
satış üzrə müdiri və Səbinə Rzayeva – sərgi meneceri iştirak ediblər. Mətbuat konfransında 28 KİV 
nümayəndələri iştirak etmişdi, onların arasında televiziya və xəbər portalları: A AzTv, Lider, ATV, ARB, APA, 
Baku İnform, CBC, ITV, Azertag, Report, Sputnik, 1news.az və s.   
 
Rəsmi açılış mərasimində Azərbaycan Respublikasının Nəqliyyat, Rabitə və Yüksək Texnologiyalar Naziri 
Ramin Quluzadə və “ITE Group” şirkətinin regional direktoru Edvard Stron çıxış etmişdilər. 
 
 
Bu il “TransCaspian/Translogistica” sərgisində dünyanın 15 ölkəsini təmsil edən 85 şirkət iştirak edib. 
Azərbaycan, Belarus Respublikası, Litva, Rusiya, Türkmənistan, Türkiyə, Ukrayna, Yunanıstan, və digər 
ölkələri təmsil edən şirkətlər nəqliyyat sahəsinin geniş məhsul və xidmətlər çeşidini (yükdaşımalar, 
lokomotiv, sərnişin və yük vaqonlarının istehsalı, hərəkət heyətinin təmiri, dəmiryol nəqliyyatı üçün 
komplektləşdirici hissələr, gəmiqayırma və gəmi təmiri, liman xidmətləri, kommersiya təyinatlı nəqliyyat 
vasitələri üçün ehtiyat hissələri və s.) təqdim ediblər. Sərgidə ticarət şirkətləri ilə yanaşı, “Azərbaycan Dəmir 
Yolları” QSC, “Bakı Beynəlxalq Dəniz Ticarət Limanı” QSC, “Azərbaycan Xəzər Dəniz Gəmiçiliyi” QSC və 
Azərbaycan Respublikası Nəqliyyat, Rabitə və Yüksək Texnologiyalar Nazirliyi yanında Dövlət Dəniz 
Agentliyi kimi dövlət nəqliyyat qurumları da iştirak ediblər. Qeyri-neft sektorunun artması ilə əlaqədar 
olaraq, respublikada logistika şirkətlərinin sərgisinə marağı əhəmiyyətli dərəcədə artmışdır. Sərgi 
iştirakçılarının 30%-dən çoxunu debütantlar təşkil edib və onların arasında dəniz daşımalarını həyata 
keçirən şirkətlər (Abşeron Logistika Mərkəzi, Türkmənbaşı Beynəlxalq Dəniz Limanı), dəmir yolu daşımaları 
sahəsində ixtisaslaşan şirkətlər (“ADY Container”), avtomobil nəqliyyatı ilə beynəlxalq daşımalar üzrə 
şirkətlər (Belarusun “APS Solver” şirkəti, Litvanın “Arijus UAB” şirkəti), hava nəqliyyatı şirkətləri (“Silk Way 
Group” şirkəti) yer alıb. Sərgidə bir sıra yeniliklər təqdim olunub, belə ki, “AzRusTrans” şirkəti tranzit 
daşımalar üzrə alternativ imkanları nümayiş etdirəcək, “Texnovotum” şirkəti isə ziyarətçilərə 
avtomatlaşdırılmış lazer skaneri və defektoskopiya kimi məhsullarını təklif ediblər. 

Sərginin işgüzar proqramı çərçivəsində yük daşıyıcıları və yük sahibləri, hərəkət heyətinin sahibləri və 
dənizçilik sənayesində çalışan şirkətləri arasında ikitərəfli görüşlər keçirilibdir. Tədbirin məqsədi iştirakçı 
şirkətlərə yerli şirkətlər ilə tanış olmaq, yeni məhsul və xidmətləri təqdim etmək, yeni iş imkanlarını 
araşdırmaq, potensial müştərilər tapmaq və biznes mübadiləsi imkanı təqdim etməkdə idi. 
 
Sərginin ziyarətçiləri arasında bir neçə nümayəndə heyəti də var idi, belə ki, builki sərginin qonaqları 
arasında Ukrayna, Türkiyə, Rusiya, Gürcüstan və Qazaxıstanın dəmir yolu şirkətlərinin nümayəndələri, eləcə 
də Dəmir Yolları Əməkdaşlıq Təşkilatı (“DYƏT”) və Qazaxıstan Respublikası İnvestisiya və İnkişaf Nazirliyinin 
nümayəndələri yer alıblar. 
 
Bu il ilk dəfə olaraq təşkilatçılar “TransCaspian/TransLogistica” və “Road & Traffic” sərgilərinin iştirakçıları 
üçün Hyatt Regency Baku mehmanxanasında işgüzar səhər yeməyi təşkil ediblər. İşgüzar qəlyanaltının 
keçirilməsində məqsəd iştirakçılara sərginin imkanlarından səmərəli şəkildə istifadə baxımından kömək 
etməkdir. Təşkilatçılar tərəfindən xüsusi olaraq dəvət edilmiş kouç Fidan Əzimli  (ALPHA coaching and 
consulting)  tərəfindən aparılıb. Səhər yeməyi zamanı stendlərin təşkil olunmasının başlıca məsələləri 
müzakirə edilib, sərgilərdə uğurlu inkişaf formullarının təqdimatı keçirilib. Bələdçi sərgidə əlaqələr qurmaq 
üçün bütün resurslardan maksimum istifadə etməyin vacibliyini qeyd edib və təşkilatçıların sərgiyə qədər, 
sərgi zamanı və sərgidən sonra təklif etdikləri pulsuz resursları xatırladıb. 
 
“TransCaspian/Translogistica” sərgisi ilə eyni platformada daha iki sərgi: 8-ci Xəzər Beynəlxalq Yol 
İnfrastrukturu və İctimai Nəqliyyat “Road & Traffic 2018”. Üç gün davam edən sərgini 2247 nəfər ziyarət 
edib. 
 
Ənənəvi olaraq, təşkilatçılar sərgidəki fəaliyyətə yaradıcı şəkildə yanaşan və öz ekspozisiyaları, eləcə də fəal 
işi ilə seçilən sponsor, tərəfdaş və iştirakçıları fəxri sertifikatlarla təltif etdilər.  
 
Beləliklə, aşağıdakı nominasiyalar üzrə fəxri sertifikatlara bu şirkətlər layiq görüldü: 
 
“Ən yaxşı stend dizaynı” - Azerbaijan Railways 
“Ən yaxşı standart quraşdırma” – Turkmenbashi International Seaport 
“Ən yaxşı xidmət təqdimatı” - AzRusTrans  
“Ən yaxşı şirkət təqdimatı” – Absheron Logistics Center 
“Ən yaxşı korporativ üslub” – Ukrainian Railways 
“Ən orijinal stend” – Port of Baku 
“Ən yaxşı debüt” – SilkWay Group 
 
Beləliklə, “TransCaspian/Translogistica” sərgisi həm Azərbaycanın, həm də region ölkələrinin dövlət 
nəqliyyat strukturlarını təmsil edən rəhbər və mütəxəssislərlə görüşmək, perspektiv dövlət infrastruktur 
layihələri ilə tanış olmaq, eləcə də yeni işgüzar müqavilələr imzalamaq üçün yük sahibləri, sənaye 
müəssisələrinin rəhbərləri, avtomobil parklarının sahibləri və müvafiq profilli sektorları təmsil edən digər 
maraqlı tərəflərlə görüşmək üçün unikal imkan yaradıb.  
 
2019-cu ildə sərgi 11-13 iyun ayının tarixlərində Bakı Ekspo Mərkəzində keçiriləcək. 
#TransCaspian #İtecaCaspian 
 
Rəylər  
 
Tural Məmmədov, “Ikra Lojistik” şirkətinin satış departamentinin rəhbəri 

“Sərgi çox canlı keçir, biz stendimizə maraq müşahidə edirik. Şirkət artıq bu sərgidə uğurlu iştirak 
təcrübəsinə malikdir - iki il əvvəl biz bir çox yeni müştərilər qazandıq. Bu il də eyni və daha da əhəmiyyətli 
nəticələr gözləyirik”. 
 
Vaynius Kaunietis, “Arijus” şirkətinin icraçı direktoru 
 
“Bizim fikrimizcə, Bakıda keçirilən sərgi kifayət qədər kompaktdır. Buna baxmayaraq, biz artıq burada bir 
sıra maraqlı görüşlər keçirmişik və müsbət nəticələrə ümid edirik. Burada bizi daha çox qarşılıqlı faydalı 
əməkdaşlıq qurmaq istədiyimiz Avropadan Azərbaycana yük idxalatçılar və ixracatçılar, eləcə də böyük 
loqistika şirkətləri maraqlandırır”. 
 
 
Vyaçeslav Yermakov, “ÇelyabTransServis” şirkəti, Çelyabinsk 
 
“Qeyd etməliyəm ki, sərgi ümumiyyətlə maraqlıdır. Hər şey peşəkar şəkildə təşkil edilib və yaxşı hazırlanıb. 
Burada tərəfdaşımızla – vaqonları Bakı metrosunda yaxşı tanınan “Transmaşholdinq” şirkəti ilə bir araya 
gəldik. Sevindirici haldır ki, Azərbaycan belə yüksək keyfiyyəti seçir!” 

